
J A V N I   P O Z I V
ZA FINANSIRANJE/SUFINANSIRANJE PROGRAMA I PROJEKATA 
U OBLASTI VISOKOG OBRAZOVANJA U 2026. GODINI
	R.br.
	NAZIV PROGRAMA

(sa kriterijima i obaveznom dokumentacijom)
	Dokumenti za preuzimanje

	1.
	1. „Organizacija studentskih manifestacija, konferencija i skupova o aktuelnim pitanjima u oblasti unapređenja uslova i ishoda studiranja, te poboljšanja studentskog standarda i studentskog organiziranja na domaćem i međunarodnom nivou, obilježavanje Međunarodnog dana studenata u Federaciji“
Kriteriji za raspodjelu sredstava: 

· Detaljno razrađen projekat;

· Kvaliteta i značaj projekta za studij;

· Korist za društvo, značaj za Federaciju BiH te Bosnu i Hercegovinu;

· Razrađenost, konkretnost i mjerljivost ciljeva projekta;

· Brojnost i organiziranost studentske organizacije te brojnost ciljne grupe;

· Popis dosadašnjih aktivnosti i realiziranih projekata;

· Profiliranost studentske organizacije i saradnja s matičnom akreditiranom visokoškolskom ustanovom;

· Članstvo u domaćim i međunarodnim studentskim asocijacijama;

· Saradnja u realizaciji projekta s domaćim i međunarodnim studentskim udruženjima i asocijacijama, utvrđena odgovarajućim dokumentom (sporazum, saglasnost, potvrda i sl.);

· Kvalitet i potvrđeni značaj organizatora ako je u pitanju učešće na domaćim i međunarodnim studentskim programima, događajima i manifestacijama;

· Pregled aktivnih učesnika projekta i njihova potpisana saglasnost za učešće u projektu;

· Detaljno razrađen vremenski i finansijski plan realizacije projekta, sa dokazima o visini troškova (potpisane i ovjerene ponude, predračuni i sl.).

Napomena:
Sredstva se mogu tražiti isključivo za realizaciju projektnih aktivnosti, a ne za honorare i druge naknade kreatora, voditelja, asistenata ili realizatora projekta (izuzev pozvanih predavača), kao ni za troškove redovnog poslovanja aplikanta (režijski i materijalni troškovi, plaće i naknade zaposlenih i sl.). Finansirati se mogu troškovi tehničke organizacije – iznajmljivanje prostora i opreme, troškovi snimanja i obrade video materijala, putni troškovi potvrđenih aktivnih učesnika-izlagača, štampanje radnih i promotivnih materijala, digitalno oglašavanje, maksimalno jedno noćenje za aktivne učesnike i jedan zajednički obrok. 

Aplicirati može studentska organizacija i udruženje visokoškolske ustanove sa sjedištem na području Federacije BiH kao i stručna studentska organizacija i udruženje sa sjedištem na području Federacije BiH sa najviše 1 projektom u okviru ovog programa, s tim da prednost kod bodovanja imaju projekti koje kandidiraju krovne studentske organizacije visokoškolskih ustanova (studentska unija, zbor, parlament).
Uspješna realizacija projekata u prethodnom periodu, te članstvo u domaćim i međunarodnim asocijacijama (o čemu treba priložiti odgovarajuće dokaze), također će se smatrati  prednošću i bit će dodatno bodovani prilikom ocjenjivanja projekta. 

Projekti koje odobri Federalno ministarstvo obrazovanja i nauke će u skladu s raspoloživim sredstvima biti podržani u maksimalnom iznosu do 7.000,00 KM.

Sredstva za program dodjeljivat će se odlukom federalne ministrice obrazovanja i nauke, na prijedlog Sektora za visoko obrazovanje, a nakon provedenog Javnog poziva.

Korisnici sredstava: studentske organizacije i udruženja visokoškolskih ustanova sa sjedštem na području Federacije BiH, stručne studentske organizacije i udruženja sa sjedištem na području Federacije BiH.

	Aplikacijski obrazac 1 

	2.
	2. „Podrška obavljanju studentskih praksi u inostranstvu, studentima državljanima BiH s prebivalištem na području Federacije BiH, koji studiraju na akreditiranim visokoškolskim ustanovama u Federaciji BiH“
Kriteriji za raspodjelu sredstava: 
· Detaljno obrazloženje cilja, značaja i koristi obavljanja prakse za studenta i studij; 

· Preporuka fakulteta ili studentske organizacije;

· Korist za društvo, značaj za Federaciju BiH te Bosnu i Hercegovinu;

· Priložena potvrda o odobrenoj praksi od strane domaćina;

· Detaljno razrađen vremenski i finansijski plan realizacije projekta, s dokazima o visini troškova (potpisane i ovjerene ponude, predračuni i sl.).
Napomena:

Student može aplicirati sa najviše jednim projektom u okviru ovog programa. 

Projekti koje odobri Federalno ministarstvo obrazovanja i nauke bit će podržani u maksimalnom iznosu do 2.000,00 KM.
Sredstva za program dodjeljivat će se odlukom federalne ministrice obrazovanja i nauke, na prijedlog Sektora za visoko obrazovanje, a nakon provedenog Javnog poziva.

Korisnici sredstava:  Studenti pojedinci koji studiraju na visokoškolskim ustanovama u Federaciji Bosne i Hercegovine.

	Aplikacijski obrazac 2

	3.
	3. „Podrška izdavačkim projektima (printani mediji) i uspostavi elektronskih baza podataka u oblasti studentskog informiranja, stipendiranja, organiziranja i standarda, koji se odnose na područje cijele (F) BiH“
Kriteriji za raspodjelu sredstava: 

· Za podršku izdavačkim projektima (printani mediji): tradicija i redovnost izlaženja, zastupljenost tema koje se odnose na područje cijele (F) BiH, distribucija publikacije na području cijele (F) BiH;

· Za podršku uspostavi ili razvoju postojećih elektronskih baza podataka od značaja za informiranje i poboljšanje položaja studenata u F BiH: iskustvo aplikanta u realizaciji istih ili sličnih projekata u prethodnom periodu, baze moraju obuhvatati informacije sa područja cijele F BiH.

Napomena: Aplikanti u okviru ovog programa mogu biti udruženja ili organizacije sa sjedištem na području F BiH koje se (isključivo ili pretežno) bave, odnosno koje su registrovane za obavljanje poslova u oblasti studentskog informiranja, statusnih pitanja i poboljšanja pozicije studenata u društvu, što se dokazuje rješenjem o registraciji ili potpisanim i ovjerenim izvodom iz statuta.

Udruženje ili organizacija može aplicirati najviše 1 projektom u okviru ovog programa, u iznosu do 15.000,00 KM. 

Uz aplikaciju se, uz detaljno obrazloženje projekta sa razrađenim vremenskim i finansijskim planom, obavezno prilažu (ovjereni i potpisani) dokazi o visini troškova:

· ponude ili predračuni za štampu i distribuciju publikacije, te nabavku neophodne opreme za pripremu i obradu priloga - najviše po jedan laptop, foto-aparat ili kamera, diktafon i sl. 

· potpisane i ovjerene ponude ili predračuni za izradu, nadogradnju i servisiranje baze podataka, nabavku neophodne opreme za rad-server i sl., te troškove održavanja baze u funkcionalnom stanju-el. energija, internet i druge pretplate, i sl.

Ne mogu se kalkulisati niti prihvatati troškovi plaća, honorara ili drugih naknada, koji proističu iz redovnog rada aplikanta. Izuzetno, vezano za baze podataka, mogu se prihvatiti troškovi po osnovu (priloženog) ugovora o djelu u 2026. godini, sačinjenog za potrebe operativnog prikupljanja, unosa i ažuriranja podataka u maksimalnom iznosu do 3.000,00 KM na godišnjem nivou.

Aplikanti kojima budu dodijeljena sredstva za realizaciju projekata u okviru ovog programa obavezni su u svojim publikacijama, promotivnim materijalima i drugim oblicima javnog prezentiranja navesti da se projekat u 2026. godini realizira uz podršku FMON.
Korisnici sredstava: udruženja ili organizacije sa sjedištem na području F BiH koje se (isključivo ili pretežno) bave, odnosno koje su registrovane za obavljanje poslova u oblasti studentskog informiranja, statusnih pitanja i poboljšanja pozicije studenata u društvu, što se dokazuje rješenjem o registraciji ili potpisanim i ovjerenim izvodom iz statuta.

	Aplikacijski obrazac 3

	4.
	„Podrška školovanju Roma, državljana Bosne i Hercegovine, koji imaju prebivalište na području Federacije Bosne i Hercegovine i koji studiraju na akreditiranim visokoškolskim ustanovama u Bosni i Hercegovini“

Kriteriji za dodjelu sredstava:

· Da student ima prebivalište na području Federacije BiH i da studira na akreditiranim visokoškolskim ustanovama u Bosni i Hercegovini; 

· Da je student prvog ili drugog ciklusa studija (ili integrisanog studija)

Korisnici sredstava: Studenti Romi, državljani Bosne i Hercegovine koji imaju prebivalište na području Federacije BiH i koji studiraju na akreditiranim visokoškolskim ustanovama u BiH.


	Aplikacijski obrazac 4

	5.
	„Podrška studentima s invaliditetom, državljanima Bosne i Hercegovine, koji imaju prebivalište na području Federacije Bosne i Hercegovine i koji studiraju na  akreditiranim visokoškolskim ustanovama u Bosni i Hercegovini“

Kriteriji za dodjelu sredstava:

· Da student ima prebivalište na području Federacije BiH i da studira na akreditiranim visokoškolskim ustanovama u Bosni i Hercegovini

· Da je student prvog ili drugog ciklusa studija (ili integrisanog studija) 

· Nalaz, ocjena i mišljenje Instituta za medicinsko vještačenje zdravstvenog stanja o utvrđivanju invaliditeta aplikanta

· Ovjerena preporuka Ureda za podršku studentima s posebnim potrebama VŠU na kojoj studiraju

Korisnici sredstava: Studenti s invaliditetom, državljani Bosne i Hercegovine, koji imaju prebivalište na području Federacije Bosne i Hercegovine i koji studiraju na akreditiranim visokoškolskim ustanovama u Bosni i Hercegovini.


	Aplikacijski obrazac 5

	6.
	6.  „Podrška razvoju visokog obrazovanja u FBiH“
6.1. Podrška visokoškolskim ustanovama za primjenu AI alata u nastavi, unapređenje digitalnih vještina nastavnika

Kriteriji za raspodjelu sredstava:

· Sredstva će se dodjeljivati za realizaciju  programa i projekata razvijanja AI kompetencija nastavnika u akademskoj profesiji s pristupom usmjerenim na studente što utječe na dugoročni kvalitet obrazovnog sistema;

· Projekti trebaju biti koncipirani na način da uključuju: unapređenje AI nastavničkih kompetencija, nabavku opreme s ciljem modernizacije i unapređenja nastavnog procesa, saradnju među ustanovama u pogledu obuke za upotrebu savremenih tehnologija i sl.
6.2. Podrška visokoškolskim ustanovama za dodatno metodičko-pedagoško osposobljavanje asistenata i viših asistenata za rad u nastavi

Kriteriji za raspodjelu sredstava:

· Sredstva će se dodjeljivati za realizaciju  programa i projekata dodatnog metodičko-pedagoško osposobljavanje asistenata i viših asistenata za rad u nastavi s pristupom usmjerenim na studente što utječe na dugoročni kvalitet obrazovnog sistema;

· Projekti trebaju biti koncipirani na način da uključuju unapređenje metodičko-pedagoških kompetencija asistenata i viših asistenata za rad u nastavi.

6.3. Podrška visokoškolskim ustanovama za projekte povezivanja s potrebama tržišta rada za studijske programe prvog i drugog ciklusa studija te integrisanog studija

Kriteriji za raspodjelu sredstava:

· Sredstva će se dodjeljivati za realizaciju  programa i projekata koji se odnose na: podršku kreiranju programa mikrokvalifikacija u saradnji između visokoškolskih ustanova i relevantnih sektora privrede/ industrije/ društva; izmjene nastavnih planova i programa zasnovane na analizama tržišta rada, informacijama i predviđanjima trendova tržišta rada u budućnosti, a koje za cilj imaju povećan broj izbornih predmeta koji omogućavaju prilagođavanje potrebama tržišta rada; saradnju s poslodavcima u svrhu obavljanja studentske prakse i partnerstvo u cilju izmjena nastavnih planova i programa koji će uključivati studentsku praksu (ukoliko se odnosi na učiteljska i nastavnička zanimanja uvođenje i primjenu moderne nastavne metodologije za nastavničke i učiteljske smjerove s naglaskom na praktičnom aspektu psihološko-pedagoškog i metodičko-didaktičkog obrazovanja); povezivanje studenata završnih godina s mentorima – alumnima fakulteta iz poslovnog ili privatnog sektora radi razvoja karijere kroz mentorstvo; povezivanje visokoškolskih ustanova s radnim okruženjem prilagođenim osobama s invaliditetom.
6.4. Podrška visokoškolskim ustanovama za organizovanje ljetnih škola u okviru međunarodnih programa razmjene

Kriteriji za raspodjelu sredstava: 

· Sredstva će se dodjeljivati za realizaciju  programa i projekata organizacije ljetnih škola u okviru multilateralnih međunarodnih programa razmjene, koji doprinose bržem uključivanju visokoškolskih ustanova sa područja Federacije BiH u Evropski prostor visokog obrazovanja i poboljšanju njihove vidljivosti na evropskom i međunarodnom planu. 

· Finansirati se mogu troškovi tehničke organizacije ljetne škole – iznajmljivanje prostora i opreme, putni troškovi potvrđenih aktivnih učesnika, noćenja aktivnih učesnika, zajednički obroci u toku trajanja ljetne škole.
Napomena:
Korisnici sredstava će po okončanju projekta podnijeti narativne i finansijske izvještaje s dokazima o namjenskom utrošku sredstava i ostvarenim efektima ulaganja u skladu s Ugovorom.

Dodijeljena sredstva se ne mogu planirati niti odobriti za finansiranje plaća, naknada i honorara zaposlenih, odnosno pokriće režijskih i drugih troškova koji proističu iz redovnog poslovanja ustanove. Izuzetno, sredstva se mogu planirati za smještaj, honorare i naknade vanjskih saradnika u maksimalnom iznosu do 30% sredstava traženih od Federalnog ministarstva obrazovanja i nauke.

Nabavka opreme neophodne za realizaciju projekta (izuzev za potprogram 6.4. gdje nije dozvoljena nabavka opreme) je ograničena na maksimalno 50% od iznosa traženog od Ministarstva.

Zahtjevu mora biti priložen detaljno razrađen i obrazložen projekt, iz koga je vidljivo vlastito učešće aplikanta, te vremenski i finansijski plan realizacije (sa dokazima o visini troškova-potpisani i ovjereni predračuni, ponude i sl.).

Univerziteti mogu aplicirati s najviše tri projekta u okviru programa 6. (po vlastitom izboru potprograma) u ukupnom iznosu do 30.000,00 KM. Visoke škole mogu aplicirati s najviše dva projekta (po vlastitom izboru potprograma) u ukupnom iznosu do 15.000,00 KM.

Sredstva za program pod rednim brojem 6. će se, nakon provedenog javnog poziva,     

dodjeljivati odlukom federalne ministrice obrazovanja i nauke, na prijedlog Sektora za visoko obrazovanje, a sa korisnicima sredstava koji su opravdali namjenski utrošak ranije dodijeljenih sredstava će biti potpisani ugovori. 

Korisnici sredstava: akreditirane visokoškolske ustanove u Federaciji Bosne i Hercegovine.

	Aplikacijski obrasci za potprograme: 6.1; 6.2; 6.3 i 6.4


Krajnji rok za podnošenje zahtjeva: 06.05.2026. godine
Napomene: 
· Sastavni dio ovog javnog poziva čine aplikacijski obrasci za svaki od programa, u kojima su navedeni obavezni prilozi. 
· Nepotpune, neblagovremene i neodgovarajuće prijave neće se uzimati u razmatranje.
· Ukoliko aplikant koji aplicira na neki od programa javnog poziva dostavi više prijedloga od broja utvrđenog javnim pozivom, njegova prijava neće se razmatrati.
                                                                                                              M I N I S T R I C A

                                                                                                         prof. dr. Jasna Duraković

